
XIII. Beasaingo Mendi Astea.  

Urtero bezala, urriaren 27, 28 eta 29an "Beasaingo Mendi Astea" 

izango dugu. Hamairugarren edizio kutsaketak ekiditeko segurtasun 

protokolo zorrotzarekin izango da. Ikusentzunezko guztiak Usurbe 

Antzokian izango dira l9:30ean. Antolatzaileak Arrastaka Mendi Taldea 

eta Aizkorri Mendizale Elkartea dira, Beasaingo Udalaren babesarekin.  

Covid-19ak arreta guztia bereganatu duen une batean gaude, ohitura 

aldaketak eragin dizkigu, ilusio galerak, giza-harremanak murriztu, etab. 

baina egoera gris honetan aire fresko pixka bat eskaini nahi dugu.   Egun 

batzuz besterik ez bada ere, Beasain mendi giroz bete nahi dugu. “Mendi 

Astea” protegonisten abenturak eta sentimenduak partekatzeko leku  

bihurtu dadila nahi dugu.   

Gonbidatuak eta ikusleak babesteko hainbat neurri hartu behar izan 

ditugu coronavirusa dela eta.  

Ikuslekua aldatu izana da aurtengo “Mendi Asteko” berrikuntza 

nagusienetakoa. Ohi bezala Igartzako Jauregian izan ordez, Usurbe 

Antzokian proiektatuko dira ikusentzunezkoak. Honi esker, aforoa 

aldatzeko aukera daukagu batetik eta bestetik, segurtasun-protokolo 

zorrotza daukan lekua da beharrezko segurtasuna bermatu ahal izateko.  

Gehiago luzatu gabe, “Mendi Astearen” egitarauari helduz, aipatu 

hiru izango direla “Beasaingo Mendi Astearen” hamairugarren edizio hau 

osatuko duten ikusentzunezkoak.  

Aurreko edizioetan bezala, aurten ere mendizaletasunaren, 

eskaladaren eta eskiaren munduan ezagunak diren aurpegiak ikusteko 

aukera izango dugu eta zuzenean kontatuko dizkigute mendiko beraien 

bizipenak.  



Zailtasunak medio, lehen mailako egitaraua osatu nahi izan dugu.  

Aurten honako hauek izango ditugu gure artean: Nacho Merino, Mikel 

Zabalza eta amaiera borobiltzeko Carlos Soria.  

Zikloari hasiera asteartean emango zaio, urriaren 27an, Nacho 

Merinorekin eta aurkeztuko digun lana “Piriniozaletasuna bizimodu” 

izenekoa izango da.  

Nacho Merino pertsona polifazetikoa da. Eski estremoa edo free 

rider deritzonean aditua, goi-mendiko gidaria eta Jaca-ko (Huesca) La Casa 

de la Montaña jatetxea zuzentzen duena ere bada. Ama Dablam-erako 

(Nepal) espedizioetan parte hartu izan du. 

“Proiekzioa jarduera ezberdinak agertzen diren hainbat 

laburmetraik osatzen dute, gure mendietan grabatuak eta bereziak bakoitza 

bere kontzeptuan. Nire iritzian Pirineozaletasuna definitzen dute, 

mendietan abentura dosi eder bat jasotzeko ez baitago urruneko 

mendikateetara joan beharrik.”  

 Bere ibilbidea eta etorkizunera begira buruan dituen erronkak 

ezagutzeko aukera izango dugu.  

Asteazkenean, hilak 28, Mikel Zabalza esperientzia handiko 

mendizalearen txanda izango da. “Eskaladak Karakorumen” izeneko 

ikusentzunezkoa proiektatuko digu.   

Mikel Zabalza alpinismoa egoera puruan da. Nafarra, 50 urte, bizitza 

osoa haitzaren, izotzaren eta elurraren munduari eskainita daramana. 

UIAGM-eko (Mendiko Giden Nazioarteko Elkartea) Mendi-Gidaria  eta 

FEDME-ko Espainiako Alpinismoko Taldeko zuzendaria da. Ezagutza, 

esperientzia eta lasaitasuna transmititzen ditu. Ezkutuko txokoak arakatu 

eta ezagutzea bere pasioa da.  

"Ikusentzunezko honetan urruneko Karakorumen egindako eskalada 

oso ezberdinak kontatuko dizkigu.   



Mendian izandako bizipenak, esaterako, Izenik gabeko Dorre 

ezagunean bide berri bat irekitzea. 15 egun horman, ordura arte inork 

arakatu gabeko ipar hormako lehen bidea irekitzeko.  

 Changui Tower-en bide berri bat (mundu mailako bigarren igoera) 

Karakorum-go granitozko mendi-puska honetan. Kapsula estiloan 

egindako eskalada.  

K2-ra (8.611m) igoera Abruzzi-en ezproitik.  

Gasherbrum II-ko (8.035m) irekiera saiakera txinatarren 

isurialdetik.  

Gasherbrum IV-ra (7.925m)  igoera ipar-mendebaldeko ezproitik , 

Erdiko Broad Peak-era egindako bide berria eta  y nueva vía en laPaiju 

Peak-en hegoaldeko Dorrean bide berria”. 

Azkenik, ostegunean, hilak 29, ikusentzunezko-hitzaldiak Carlos 

Soria mendigoizale beteranoa izango du protagonista. “Hirurogeita bost 

urte mendiaz gozatzen” ikusentzunezkoa eskainiko digu.  

Avilako alpinista, bere 81 urteekin, 14 “zortzimilakoak” osatzen 

dituen pertsona edadetuena izateko erronakn murgilduta dago. Egun 

hamabi dauzka osatuta, hauetatik hamar hirurogei urteak beteta zituela.  

Dhaulagiri eta Shisha Pangma bakarrik falta zaizkio. Iragan apirilaren 28an 

Nepalera joatekoa zen Dhaulagiri (8.167m) igotzeko saiakera egitera baina 

konfinamenduak eragotzi egin zion.   

 “Alpinismoari dedikatutako nire bizitzaren errepasoa da. Duela 

hirurogeita bost urtetik hona alpinismoaren munduak izan duen 

garapenaren ikuspegi bat 81 urteko oraindik aktibo dagoen alpinista baten 

ikuspuntutik. Materialetan izan diren aldaketak, informazioaren mundua, 

komunikatzeko bitartekoak, alpinismoko masifikazioaren fenomenoa eta  

egungo belaunaldien erronka alpinoen planteamendu ezberdinak aztertuko 

dira”  



Carlos Soria urteak bete arren ametsak irmotasunez betetzen jarraitu 

daitekeela erakusten ari da mundu guztiari. “Ez gara urteak betetzearekin 

bakarrik zahartzen, gehiago gehiago zahartzen gara ametsak betetzeko 

gogoa bukatzen denean”  

Hamairugarren edizio hau irudi ikusgarriengatik, kontakizun 

pertsonalengatik eta Mendi Asteak sortutako emozio handiengatik 

gogoratzea espero dugu, eta ez musukoengatik, gel hidroalkoholikoengatik 

eta distantrziengatik.  

Beasaingo Udalari eskerrak eman nahi dizkiogu bere laguntza eta 

elkarlanagatik, horrenik gabe Mendi Astea egiterik ez litzateke izango eta.  

Arrastaka Mendi Taldearen eta Aizkorri Mendizale Elkartearen  

izenean kirol mundua eta bereziki mendia gustuko duen oro gonbidatu nahi 

dugu Beasaingo Mendi Asteko zita berri honetara.  

 

 
  

  
  
  
  


